
హారా(!) లసద్దివ్యహారానిబద్ధత్రిలోకైకభారా! సమారబ్ధదైత్య

ప్రహారా! భవాఘౌఘలీలాపహారా! సముద్యన్మహాదానవానీకసంహార

కారా! యుగాంతత్రిలోకాపహారా! యశేషానుభృత్పుణ్యపాపక్రియా

రూపదండాదికభ్రామితప్రోల్లసత్కాలచక్రక్రమాకల్పితారంభవిభ్రా

జితస్థావరాత్మస్ఫురద్విశ్వదాధోరణోద్దండ! వేధోండసద్భాండ

నిర్వాహసత్కుంభకారా! నిరస్తాఖిలాంతర్వికారా! విచిత్రప్రకారా!

త్రిలోకైకసాలానుకారా! యవేద్యాంచితాకార! భిక్షాన్యసద్భోజ్య

మాత్రప్రకాశోరుసంతోషయోగీంద్రపూర్ణాబలోధూతపంచాయుధో

న్మాదనిద్రాదిదారాత్మజస్నేహదుర్లోభలాభాబ్దిబంధచ్ఛిదాలబ్ధ

సౌభ్యోల్లసద్యోగయోగ్యాగ్రణీసన్నిధానా! త్రిలోకీనిదానా! నిరస్త

ప్రధానా! సమాయావితానా! సుశుద్ధాభిధానా! ముఖంబుల్ సరోజం

బులై బాహువుల్ సన్మృణాళంబులై కేశజాలంబు శైవాలమై హల్లక

స్తోమముల్ మాంసఖండంబులై తత్తనుత్రాణముల్ ఫేనజాలంబులై

యొప్పు ప్రత్యర్థిసేనాసరోమధ్యవీథి న్మదోన్మత్తదంతావళశ్రీ విజృం

భింపవే స్వామి! దుష్టప్రభేదీ! విశిష్టానుమోదీ! నిజశ్రేణిదుర్దోష

హారీ! సదాభక్తవాంఛాప్రదా! దేవ! నిర్వాంఛమాయామహానాటకానీక

నిత్యక్రియాసూత్రధారా! నిజాంఘ్రిస్ఫురద్దివ్యగంగాంబుధారా!

మధుక్రవ్యభుగ్రక్తధౌతాసిధారా! సునిష్కామ! సంపూర్ణకామా!

ముకుందా! నమస్తే నమస్తే నమః.



	 263







	క.	
అని యానందాశ్రులు తమ

కనుగవపైఁ జిప్పతిల్లఁగా నాదివిష

జ్జనములు వినుతించి జనా

ర్దనువలన వరంబు లంది రంజిలి రంతన్.

	తే. గీ.	
దేవతలు చూడఁ బ్రహ్లాదు దివ్యతేజు

నఖిలదైతేయవీరరాజాభిషిక్తుఁ

జేసె, భాగవతోత్తముఁ జేసె, భక్తి

నిలువఁజేసె జగము వర్ణింపఁజేసె.

	వ.	
అంతఁ బ్రహ్లాదునకు ననేకవరంబు లిచ్చి త్రిలోకశాంతిఁ గావించి సద్వా

ద్యంబులు మ్రోయ నిజధామంబునకు నేఁగె ననిమిషులు పరమానందం

బున నిజమందిరంబులకుం జనిరి మరియు.



	 266












[image: ]

[image: ]

"https://te.wikisource.org/w/index.php?title=పుట:నారదీయపురాణము_(అల్లాడు_నృసింహకవి).pdf/700&oldid=435084" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 28 మార్చి 2024న 11:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

